
 

ᓴᖅᑭᑕᐅᑦᑕᐅᑎᒋᒋᐊᓕᒃ ᑕᖅᑲᐅᖓ 

ᐱᕙᓪᓕᐊᔪᑦ ᑐᓴᕋᒃᓴᑦ 

ᓄᑖᖅ ᑮᓇᐅᔭᓂᒃ ᐅᑎᖅᑐᒃᓴᓕᕆᓂᕐᒧᓐ ᐊᑐᐊᒐᖅ ᐱᐅᓯᕚᓪᓕᑎᑦᑎᓂᐊᖅᑐᖅ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖓᑕ ᐱᓕᕆᓂᕆᔭᖏᓐᓂ ᐃᖏᕐᕋᑎᐊᖅᓂᕐᓴᕈᖅᑎᑦᑎᓗᓂ 

(ᕖᕝᕗᐊᕆ 18, 2016, ᐃᖃᓗᐃᑦ) ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓ (ᕿᑭᖅᑕᓃᒃᑯᑦ) ᖁᕕᐊᓱᑉᐳᖅ 
ᐅᖃᐅᓯᖃᕈᓐᓇᕆᐊᒃᓴᖅ ᓴᕐᑭᖅᑕᐅᓂᖓᓂᒃ ᓄᑖᖑᔪᒥᒃ ᑮᓇᐅᔭᓂᒃ ᐅᑎᖅᑐᒃᓴᓕᕆᓂᕐᒧᓐ 
ᐊᑐᐊᒐᕆᔭᐅᓂᐊᖅᑐᒥᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᓄᑦ ᐊᒻᒪᓗ ᕿᑭᑖᓗᒃ ᑯᐊᐳᕇᓴᖓᓄᑦ 
(ᑭᐅᓰᒃᑯᑦ). 

ᑖᓐᓇᐃᓛᒃ ᐅᑎᖅᓱᒃᓴᓕᕆᓂᕐᒧᑦ ᐊᑐᐊᒐᖅ ᐊᒃᓱᐊᓗᒃ ᑐᓐᖓᓱᑦᑎᑕᐅᓚᐅᖅᑐᖅ ᐊᖏᖅᑕᐅᓪᓗᓂᓗ 
ᕿᑭᖅᑕᓃᒃᑯᑦ ᓯᕗᓕᖅᑎᖏᑕ ᑲᑎᒪᔨᕋᓛᖏᓐᓄᑦ ᐊᒻᒪᓗ ᑲᑎᒪᔨᑐᐃᓐᓇᖏᓐᓄᓪᓗ ᐱᑎᑦᑎᖃᑦᑕᓂᐊᕐᒪᓐ 
ᕿᑭᖅᑕᓃᒃᑯᓐᓂᑦ ᐊᕐᕌᒍᑕᒫᖅ ᑮᓇᐅᔭᖅᑖᖅᑎᑕᐅᖃᑦᑕᓂᕐᒥᒃ 20%−ᖏᓐᓂᑦ ᑭᐅᓰᒃᑯᑦ ᑮᓇᐅᔭᓕᐊᒥᓂᖏᑕ 
ᐃᓚᖏᓐᓂᑦ ᑖᖅᓰᔭᕇᖅᓯᒪᓕᕋᐃᑉᐸᑕ. 

"ᐊᖏᔪᖅᑳᕆᔭᐅᓪᓗᖓ, ᓯᕗᓪᓕᐅᖃᑕᐅᑎᓯᒪᒐᒃᑯ ᑲᑎᒪᓂᒃᑯᑦ ᓇᓗᓇᐃᖅᑕᐅᑦᑎᐊᖁᓪᓗᒍ ᖃᓄᖅ 
ᐱᓕᕆᖃᑎᒌᒋᐊᖃᕐᒪᖔᑎᒃ ᕿᑭᖅᑕᓃᒃᑯᑦ ᑭᐅᓰᒃᑯᓪᓗ ᑕᕝᕘᓇ ᐊᖏᖃᑎᒌᒍᑎᒃᑯᑦ. ᑖᓐᓇ ᑮᓇᐅᔭᓂᒃ 
ᐅᑎᖅᑐᒃᓴᓕᕆᓂᕐᒧᓐ ᐊᑐᐊᒐᖅ ᓴᖅᑭᖅᑕᐅᕗᖅ ᐊᒃᓱᕈᖅᑐᐊᓘᓪᓗᑎᒃ ᐱᓕᕆᓚᐅᖅᑎᓪᓗᒋᑦ 
ᑲᑐᔾᔨᖃᑎᒌᓚᐅᖅᑎᓪᓗᒋᓪᓗ ᑕᒪᒃᑮᑦ ᑎᒥᐅᔫᒃ, ᐊᒻᒪᓗ ᑕᒪᒃᑮᒃ ᐅᐱᒋᒻᒪᕆᑉᐹᒃᑲ. ᑖᓐᓇ ᐊᑐᐊᒐᖅ 
ᖁᓚᕐᓇᖏᒻᒪᕆᑦᑐᖅ 1ᐱᔪᓐᓇᑎᑦᑎᓂᐊᓕᕐᒪᓐ ᕿᑭᖅᑕᓃᒃᑯᓐᓂᑦ ᓴᖅᑮᔪᓐᓇᑎᑦᑎᓗᓂ ᐱᓕᕆᔾᔪᑎᒃᓴᓂᑦ 
ᐱᒋᐊᖅᑎᒐᒃᓴᓂᓪᓗ ᐋᖅᑭᒋᐊᕆᔾᔪᑎᐅᓂᐊᖅᑐᓂᒃ ᕿᑭᖅᑕᓃᒃᑯᑦ ᓴᖅᑮᖃᑦᑕᕈᓐᓇᕐᓂᖏᓐᓂᑦ ᐱᓕᕆᐊᒃᓴᓂᑦ 
ᕿᑭᖅᑖᓗᒥ ᑲᑎᒪᔩᑦ ᓱᖁᔨᓂᖏᑦ ᒪᓕᓪᓗᒋᑦ," ᐅᖃᓚᐅᖅᑐᖅ ᐲ. ᔭᐃ. ᐊᕿᐊᕈᖅ, ᐊᖏᔪᖅᑳᖑᔪᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᓄᑦ." 

"ᖁᕕᐊᓱᑦᑐᖓ ᐃᓚᐅᔪᓐᓇᓚᐅᕋᒪ ᑖᓐᓇ ᐊᑐᐊᒐᖅ ᓴᓇᔭᐅᑎᓪᓗᒍ ᐱᓕᕆᖃᑎᒌᖃᑦᑕᑎᓪᓗᒋᒃ 
ᑎᒥᖁᑎᒋᔭᕗᒃ. ᑭᐅᓰᒃᑯᑦ ᐊᒃᓱᐊᓗᒃ ᐱᕚᓕᕐᓯᒪᓕᕐᒪᑕ ᑕᐃᒪᓐᖓᓂᑦ ᕿᑭᖅᑕᓃᒃᑯᓐᓄᑦ 
ᓴᕐᑭᖅᑕᐅᓚᐅᖅᓯᒪᒻᒪᑦ 1983-ᒥ. ᖁᕕᐊᓇᓪᓚᕆᒻᒪᑦ ᐃᑲᔪᕈᓐᓇᕆᐊᒃᓴᖅ ᓴᖅᑮᖃᑕᐅᔪᓐᓇᕆᐊᒃᓴᖅ 
ᑐᑭᒧᐊᑦᑎᑦᑎᒍᑕᐅᔪᓐᓇᖅᑐᓂᒃ ᐋᖅᑭᒋᐊᕆᔾᔪᑕᐅᔪᓐᓇᖅᑐᓂᓪᓗ ᐱᓕᕆᐊᒃᓴᑖᕆᓯᒪᔭᑦᑎᓐᓂ 
ᐱᔨᑦᑎᖅᓯᓂᐊᕐᓗᑕ ᓄᓇᕘᒥ ᓄᓇᑖᖃᑕᐅᓯᒪᔪᓂᒃ ᕿᑭᑦᑕᓂ," ᐅᖃᓚᐅᖅᑐᖅ ᓕᕙᐃ ᐹᓇᐸᔅ, 
ᐃᒃᓯᕙᐅᑕᕆᔭᐅᔪᖅ ᕿᑭᖅᑖᓗᒃ ᑯᐊᐳᕇᓴᓐᑯᓐᓄᑦ." 

ᑐᑭᓯᒋᐊᕈᒪᒍᒃᓯ, ᕿᑭᖅᑕᓃᒃᑯᓐᓂᑦ ᖃᐅᔨᒃᑲᐃᔪᓐᓇᖅᑐᓯ ᐅᕘᓇ 1.800.667.2742 ᐅᕝᕙᓘᓐᓃᑦ 
info@qia.ca. 

### 

ᐱᕙᓪᓕᐊᔪᓕᕆᔨᓄ ᖃᐅᔨᒃᑲᒐᖅ: 

ᒫᑦ ᕘᑐᕌᓐᑦ 

ᑐᓴᐅᒪᑎᑦᑎᔨᑦ ᐊᖏᔪᖅᑳᖓ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓ 

1.800.667.2742 

867.975.8400 

mbertrand@qia.ca 

www.qia.ca 

 


